
કુર્વન્તુ દેવદેવસ્ય મહાદેવસ્ય શૂલિનઃ ।
સ્મરણં પૂજનં ભક્તયા ભયનિર્ણોદનાય વઃ॥ ૭૧॥
શઙ્કરાર્ચનશીલાનાં શિવૈકરતચેતસામ્ ।
ભયલેશોઽપિ નાસ્ત્યેવ ભયદોઽપિ સ ભીતિહા॥ ૭૨॥
ગૌરીકાન્તો યદા ચિત્તે શઙ્કરઃ પરિવર્તતે ।
તદા ભયાનિ યાન્ત્યેવ દૂરતઃ શિવશાસનાત્॥ ૭૩॥
લાભઃ પ્રતિપદં તેષાં તેષાં પ્રતિપદં જયઃ ।
યેષાં ચેતસિ કુન્દેદુધવલઃ પાર્વતીપતિઃ॥ ૭૪॥
તેષાં પુત્રાશ્ચ પૌત્રાશ્ચ વેદશાસ્ત્રવિશારદાઃ ।
યેષાં ચેતસિ કુન્દેન્દુધવલઃ પાર્વતીપતિઃ॥ ૭૫॥
તેષામારોગ્યમૈશ્વર્યં તેષામૌદાર્યમુત્કટમ્ ।
યેષાં ચેતસિ કુન્દેદુધવલઃ પાર્વતીપતિઃ॥ ૭૬॥
સમ્પદોઽનુદિનં તેષાં તેષાં કલ્યાણમન્વહમ્ ।
યેષાં ચેતસિ કુન્દેદુધવલઃ પાર્વતીપતિઃ॥ ૭૭॥
તેષાં ભાગ્યાનિ પુણ્યાનિ તેષાં શ્રેયાંસિ ચાન્વહમ્ ।
યેષાં ચેતસિ કુન્દેદુધવલઃ પાર્વતીપતિઃ॥ ૭૮॥
તેષાં દ્વારિ મદોન્મત્તમાતઙ્ગોત્તમકોટયઃ  ।
યેષાં ચેતસિ કુન્દેદુધવલઃ પાર્વતીપતિઃ॥ ૭૯॥
તેષાં ગૃહેષુ કુણ્ડોધ્ન્યો ગાવઃ ક્ષીરામૃતાશયાઃ ।
યેષાં ચેતસિ કુન્દેદુધવલઃ પાર્વતીપતિઃ॥ ૮૦॥
તેષાં કરસ્થિતઃ સ્વર્ગો નાનાયજ્ઞફલઃ શિવઃ ।
યેષાં ચેતસિ કુન્દેદુધવલઃ પાર્વતીપતિઃ॥ ૮૧॥

તેષાં હસ્તગતો મોક્ષઃ પુનરાવૃત્તિવર્જિતઃ   ।
યેષાં ચેતસિ કુન્દેદુધવલઃ પાર્વતીપતિઃ॥ ૮૨॥
ભાગ્યં શઙ્કરભક્તાનામમેયમમલં ધ્રુવમ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૩॥
ધન્યાઃ શઙ્કરપાદાબ્જધ્યાનમાત્રપરા નરાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૪॥
ધન્યાસ્તે શિવલિઙ્ગાર્ચાસક્તાન્તઃકરણા  નરાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૫॥
ધન્યાસ્તે શિવપૂજાર્થમુપાત્તદ્રવિણા નરાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૬॥
ધન્યાસ્તે મન્ત્રપૂતાશ્ચ ભસ્મભાલા નરોત્તમાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૭॥
ધન્યાસ્તે કણ્ઠસંસક્તરુદ્રાક્ષાભરણા નરાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૮॥
ધન્યાસ્તે શિવનામૈકજીવનાઃ શિવપૂજકાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૮૯॥
ધન્યાસ્તે શિવનામાઙ્કકથાશ્રવણતત્પરાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૯૦॥
ધન્યાસ્તે શિવનામાઙ્કગાનાસક્તાત્મચેતસઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૯૧॥
ધન્યાસ્તે શિવભક્તેભ્યો દત્તવિત્તા નરોત્તમાઃ ।
યેષાં વયમપીન્દ્રાદ્યાઃ સેવકા નાત્ર સંશયઃ॥ ૯૨॥
॥ ઇતિ શિવરહસ્યાન્તર્ગતે બ્રહ્માપ્રોક્તં શિવાર્ચનોપદેશં ૧ સમ્પૂર્ણમ્॥
-॥ શ્રીશિવરહસ્યમ્ ઉગ્રાખ્યઃ સપ્તમાંશઃ । અધ્યાયઃ ૧૫ । ૭૧-૯૨॥

Upon being approached by distressed Deva-s દેવાઃ, Brahmā બ્રહ્મા gives Upadeśa ઉપદેશ to

them about worshipping Pārvatipati Śiva પાર્વતિપતિ શિવ.

